Tabela e përputhshmërisë  së Projektligjit “Për Zhvillimin Rajonal dhe Kohezionin”

Acquis Communautaire siguron fleksibilitet të konsiderueshëm në aspektin e kuadrit institucional dhe mjeteve të zbatimit që duhen miratuar nga vendet kandidate për politikën rajonale dhe koordinimin e instrumenteve strukturore (Kapitulli 22). Megjithatë, ky fleksibilitet duhet të pajtohet me parimet konceptuale të Komisionit Europian për politikën rajonale, veçanërisht parimet e partneritetit dhe subsidiaritetit. Sipas Nenit 6, Projekt Ligji Për Zhvillimin Rajonal dhe Kohezionin përcakton që politika kombëtare për zhvillimin rajonal dhe Kohezionin do të bazohet në shtatë parime duke përfshirë edhe dy të mësipërmet.  

Për më tepër, për t’u përputhur me acquis sipas Kapitullit 22, vendet kandidate duhet të kenë përgatitur një kornizë legjislative që lejon zbatimin e dispozitave specifike, një kuadër institucional dhe kapacitet administrativ, ku përcaktohen detyrat dhe përgjegjësitë e qarta të të gjitha organeve dhe institucioneve të përfshira dhe ku sigurohet një koordim efikas ndërministror, kapaciteti i programimit me të cilin vendi mund të hartojë një plan zhvillimi, ka procedurat e duhura për programimin shumëvjeçar të shpenzimeve buxhetore dhe siguron zbatimin e parimit të partneritetit në fazat e ndryshme të programimit, financimit, monitorimit dhe vlerësimit. Kërkesat e mësipërme janë ofruar siç duhet sipas Nenit 10 dhe 13 Programimi, Neni 17 (Koordinimi Ndërministror), Neni 13 dhe 15 (programimi shumëvjeçar i shpenzimeve buxhetore). Informacionin më të detajuar në lidhje me përputhshmërinë e aktit, po e paraqesim sipas tabelës standard, më poshtë: 
	Kapitulli 22 “Politika Rajonale dhe Koordinimi i Instrumenteve Strukturore”

Acquis nën Kapitullin 22 përbëhen kryesisht nga korniza ligjore dhe rregullore për zbatimin, të cilat nuk kërkojnë transpozim në legjislacionin kombëtar. Ato përcaktojnë rregullat për hartimin, miratimin dhe zbatimin e Fondeve Strukturore dhe programeve të Fondit të Kohezionit që reflektojnë organizimin territorial të vendit përkatës.  


	Projektligji “Për Zhvillimin Rajonal dhe Kohezionin”

	 Neni
	Teksti
	Referenca
	Neni
	Teksti
	Përputhshmëria

	Shënime


	Neni 110 
	1. Palët do të kërkojnë të forcojnë bashkëpunimin rajonal dhe lokal të zhvillimit, me qëllim të kontributit në zhvillimin ekonomik dhe uljen e pabarazive rajonale. Vëmendje e veçantë do t'i kushtohet bashkëpunimeve ndër-kufitare, ndër-kombëtare dhe ndër-rajonale.

2. Bashkëpunimi do të marrë në konsideratë fushat prioritare që lidhen me acquis të Komunitetit në fushën e zhvillimit rajonal.


	Marrëveshja e Stabilizim-Asociimit ndërmjet BE-së, Shteteve Anëtare dhe Republikës së Shqipërisë, botuar në Fletoren Zyrtare të Bashkimit Europian 28.04.2009
	Neni 5
	Synimet e Zhvillimit Rajonal, sipas përcaktimit të këtij ligji janë:

a. Zhvillimi i qëndrueshëm, i ekuilibruar shoqëror dhe ekonomik, si dhe kohezioni territorial, në territorin e Republikës së Shqipërisë; 
b. Reduktimi i pabarazive ndërmjet dhe brenda rajoneve të zhvillimit dhe përmirësimi i cilësisë së jetës për të gjithë qytetarët;

c. Rritja e konkurrueshmërisë së rajoneve të zhvillimit, përmes forcimit të kapaciteteve të tyre inovative, përdorimit maksimal dhe vlerësimit të burimeve natyrore, burimeve njerëzore dhe veçorive ekonomike;

d. Ruajtja dhe forcimi i identitetit specifik të rajonit të zhvillimit;

e. Mbështetja e bashkëpunimit ndër-vendor, ndër-rajonal dhe ndër-kufitar të njësive të vetëqeverisjes vendore, për zhvillimin social dhe ekonomik të rajoneve të zhvillimit.
	PA
	

	Neni 3, paragrafi 3
	Unioni do të promovojë kohezionin ekonomik, social dhe territorial. 
	Traktati për Bashkimin Evropian (Traktati i Mastrihtit) 
	Neni 1
Neni 2 
	Ky ligj ka për qëllim:

a) të përcaktojë, instrumentet e posaçme dhe kuadrin institucional e financiar për Zhvillimin Rajonal dhe Kohezionin në Republikën e Shqipërisë

b) të përcaktojë kuadrin strategjik dhe institucional të hartimit të politikave afatgjata zhvillimore rajonale në zbatim të politikave kombëtare, duke siguruar nxitjen e zhvillimit të balancuar ekonomik, shoqëror e kulturor rajonal;

c) të sigurojë që autoritetet politikëbërëse të bashkërendojnë veprimtaritë e tyre planifikuese për të nxitur planifikimin e harmonizuar e të integruar të rajoneve;

d) të sigurojë harmonizimin e strategjive sektoriale në një politikë të përbashkët zhvillimore rajonale, duke e mbështetur atë edhe me buxhetin përkatës.
Ky ligj ka për objekt përcaktimin e parimeve bazë, përgjegjësive dhe rregullave për Zhvillimin Rajonal dhe Kohezionin në Republikën e Shqipërisë.
	PA 
	

	Kapitulli VIII, Kohezioni Ekonomik, Social dhe Territorial, Neni 174
	Unioni do të synojë të zvogëlojë pabarazitë mes niveleve të zhvillimit të rajoneve të ndryshme dhe prapambetjen e rajoneve më pak të favorizuara. Në mesin e rajoneve në fjalë, vëmendje e veçantë do t'i kushtohet zonave rurale, zonave të prekura nga tranzicioni industrial, dhe rajoneve që vuajnë nga mungesa të rënda dhe të përhershme natyrore ose demografike, siç janë rajonet më veriore me dendësi shumë të ulët të popullsisë dhe ishujve, rajoneve ndërkufitare dhe malore. 
	Versioni i Konsoliduar i Traktatit për Funksionimin e Bashkimit Evropian (Traktati i Lisbonës) 
	Neni 5
	Synimet e Zhvillimit Rajonal, sipas përcaktimit të këtij ligji janë:

f. Zhvillimi i qëndrueshëm, i ekuilibruar shoqëror dhe ekonomik, si dhe kohezioni territorial, në territorin e Republikës së Shqipërisë; 
g. Reduktimi i pabarazive ndërmjet dhe brenda rajoneve të zhvillimit dhe përmirësimi i cilësisë së jetës për të gjithë qytetarët;

h. Rritja e konkurrueshmërisë së rajoneve të zhvillimit, përmes forcimit të kapaciteteve të tyre inovative, përdorimit maksimal dhe vlerësimit të burimeve natyrore, burimeve njerëzore dhe veçorive ekonomike;

i. Ruajtja dhe forcimi i identitetit specifik të rajonit të zhvillimit;

j. Mbështetja e bashkëpunimit ndër-vendor, ndër-rajonal dhe ndër-kufitar të njësive të vetëqeverisjes vendore, për zhvillimin social dhe ekonomik të rajoneve të zhvillimit.
	PA 
	

	Neni 11
	Për Marrëveshjen e Partneritetit dhe secilin program përkatësisht, secili Shtet Anëtar duhet të organizojë një partneritet me përfaqësuesit e autoriteteve kompetente rajonale, lokale, urbane dhe autoritet e tjera publike, partnerë ekonomikë dhe socialë dhe organe të tjera përkatëse që përfaqësojnë shoqërinë civile, përfshirë partnerë mjedisorë, organizatat joqeveritare dhe organet përgjegjëse për promovimin e përfshirjes sociale, barazinë gjinore dhe mosdiskriminimin, përfshirë, kur është e përshtatshme, organizatat ombrellë të autoriteteve dhe organeve të tilla. Qëllimi i një partneriteti të tillë është të sigurojë respektimin e parimeve të qeverisjes me shumë nivele, dhe gjithashtu të subsidiaritetit dhe proporcionalitetit dhe specifikat e kornizave të ndryshme institucionale dhe ligjore të Shteteve Anëtare, si dhe të sigurojë pronësinë e ndërhyrjeve të planifikuara nga palët e interesuara dhe të bazohet në përvojën dhe njohurinë e aktorëve përkatës. Shtetet Anëtare duhet të identifikojnë partnerët më përfaqësues përkatës. Këta partnerë duhet të përfshijnë institucione, organizata dhe grupe që janë të afta të ndikojnë në përgatitjen ose mund të preken nga përgatitja dhe zbatimi i programeve. Në këtë kontekst gjithashtu duhet të jetë e mundur që Shtetet Anëtare të identifikojnë, kur është e përshtatshme, si partnerë përkatës, organizata ombrellë, të cilat janë shoqatat, federatat ose konfederatat e autoriteteve përkatëse rajonale, lokale dhe urbane ose organe të tjera, në përputhje me ligjin dhe praktikat kombëtare të zbatueshme.
	Rregullorja (BE) Nr. 1303/2013 e Parlamentit Evropian dhe e Këshillit e 17 dhjetorit 2013. 
	Neni 6 

Neni 7

Neni 18 
	Zhvillimi Rajonal në Republikën e Shqipërisë zbatohet në përputhje me parimet e mëposhtme:

a) Parimi i partneritetit për Politikën Rajonale. Ky parim nënkupton pjesëmarrjen, bashkëvendimmarrjen dhe bashkëpërgjegjësinë e enteve publike dhe jopublike, që bashkëpunojnë për të përcaktuar prioritetet e Politikës Rajonale dhe kontribuojnë në zbatimin e Politikës, në arritjen e objektivave specifike, si dhe në monitorimin dhe vlerësimin e saj.

b) Parimi i subsidaritetit. Ky parim nënkupton delegimin e proceseve të planifikimit, dhe zbatimit të politikës rajonale në nivelin qeverisës dhe/ose administrativ më të ulët të mundshëm, që njëkohësisht garanton eficiencën më të lartë për procesin respektiv.

c) Parimi i qëndrueshmërisë. Ky parim nënkupton angazhimin e plotë të politikave rajonale për realizimin e Objektivave për Zhvillimin e Qëndrueshëm, në kuadër të Axhendës 2030 të Kombeve të Bashkuara, të miratuar unanimisht nga Parlamenti Shqiptar.

ç) Parimi i planifikimit. Planifikimi i zhvillimit rajonal duhet të bëhet nëpërmjet dokumenteve për planifikimin e zhvillimit si kusht paraprak për përgatitjen e ndërhyrjeve dhe alokimin e fondeve për zhvillimin rajonal 

dh) Parimi i programimit. Ky parim nënkupton se qëndrueshmëria e objektivave dhe planifikimi financiar i politikës rajonale do të sigurohet në bazë të një sistemi programimi shumëvjeçar dhe në të gjitha nivelet.

e) Parimi i transparencës. Ky parim nënkupton që proceset e planifikimit të zhvillimit rajonal dhe ato të vendimmarrjes mbi përdorimin e burimeve do të jenë publike. Komuniteti do të informohet për disponueshmërinë e burimeve dhe rezultatet e arritura.

ë) Parimi i përqëndrimit. Ky parim nënkupton se politika rajonale është baza për përcaktimin e zonave gjeografike dhe objektivave për alokimin e fondeve dhe përdorimin e burimeve të tjera financiare publike. Kjo përfshin adaptimin e një qasje të integruar territoriale sipas veçorive të çdo zone, fokusuar në përdorimin e potencialit të burimeve endogjene, territoriale apo njohurive që ata kanë. Kjo mënyrë duhet të bëjë të mundur zbatimin e masave që adresojnë sfidat e zhvillimit dhe që janë njëkohësisht të përshtatura për kushtet lokale. Në zbatim të këtij parimi, duhet të përshtasin masat e politikës rajonale nga niveli kombëtar në aktivitete të cilat orientohen në fushat strategjike të cilat sigurojnë konkurrencën e rajoneve në periudha afatgjate.

f) Parimi i bashkërendimit. Ky parim nënkupton harmonizimin e politikës rajonale me politikat e tjera publike tē cilat kanë ndikim në rajon, si dhe përfshirje aktive në proceset e hartimit dhe zbatimit të kësaj politike të të gjithë pjesëmarrësve në aktivitetet zhvillimore, veçanërisht të autoriteteve vendore.
1. Bazuar në parimin e partneritetit, aktorët kyç në zbatimin e Politikës për Zhvillimin Rajonal janë:

a. Organet e qeverisjes ne nivel qendror. 

b. Organet e vetë-qeverisjes vendore 

c. Shoqëria civile 

d. Sektori privat 

e. Institucione akademike dhe shkencore 

2. Respektimi i parimit të partneritetit nënkupton që planifikimi, programimi dhe zbatimi i Politikës së Zhvillimit Rajonal të kalojë në procese të rregulluara të konsultimeve dhe koordinimit vertikal (mes nivelit kombëtar dhe nën-kombëtar) dhe horizontal (mes sektorëve të ndryshëm). 

3. Kjo do të kërkojë shoqërimin e plotë dhe efektiv të aktorëve kyç në proceset e koordinimit, konsultimit, negocimit dhe bashkëpunimit në mënyrë që të mundësohet dakordësia e tyre në lidhje me drejtimet strategjike të zhvillimit, duke siguruar transparencë, përgjegjshmëri dhe përfshirje të aktorëve në arritjen e objektivave të Politikës.
1. Bordet e Monitorimit të Zhvillimit Rajonal janë institucionet kryesore që promovojnë interesat e Rajoneve të Zhvillimit dhe veprojnë si një organ i përbashkët statutor i bashkive të rajonit të zhvillimit. Bordet bashkëpunojnë me autoritetet e pushtetit qendror dhe aktorët e tjerë të përfshirë në planifikimin, programimin dhe zbatimin e Politikës Rajonale, në përputhje me parimin e partneritetit.

2. Bordet e Monitorimit të Zhvillimit Rajonal kontribuojnë në mënyrë aktive në hartimin e Planeve të Zhvillimit Rajonal, në përgatitjen e Programit Operacional për Zhvillimin Rajonal, si dhe monitorojnë zbatimin e Planeve Rajonale të Zhvillimit Rajonal.  

3. Bordet e Monitorimit të Zhvillimit Rajonal krijohen me vendim të Këshillave Bashkiakë, sipas procedurës së miratuar me vendim të Këshillit të Ministrave.

4. Fondi Shqiptar i Zhvillimit nëpërmjet strukturave të veta përkatëse në rajonet e zhvillimit, siguron mbështetje teknike dhe kryen rolin e Sekretariatit të Bordeve të Monitorimit të Zhvillimit Rajonal. 
	Plotësisht i Përputhur  
	

	
	Shtetet Anëtare duhet të kenë një kornizë institucionale dhe aftësi të përshtatshme administrative për të siguruar programimin, zbatimin, monitorimin dhe vlerësimin në mënyrë të shëndoshë dhe me kosto efektive nga pikëpamja e menaxhimit dhe kontrollit financiar. 


	Rregullorja Financiare e BE-së d.m.th. Rregullorja (BE, Euratom) 2018/1046 e Parlamentit Evropian dhe Këshillit, 18 Korrik 2018, Mbi rregullat financiare të zbatueshme për buxhetin e përgjithshëm të Unionit.
	Programimi

Neni 10 
Neni 13 

Koordinimi Ndërministror 

Neni 17 

Programimi shumëvjeçar i shpenzimeve buxhetore
Neni 15 


	1. Politika Rajonale zbatohet nëpërmjet dokumenteve të mëposhtme të planifikimit dhe zhvillimit, të koordinuara mes qeverisë qendrore dhe vendore:

a) Plani Kombëtar për Zhvillimin Rajonal dhe Kohezionin 

b) Planet Rajonale të Zhvillimit Rajonal dhe Kohezionit

c) Programi (et) Operacional për Zhvillimin Rajonal dhe Kohezionin 
1. Programi Operacional për Zhvillimin Rajonal dhe Kohezionin është (një apo më tepër) dokument shumëvjeçar i programimit të zhvillimit në nivel kombëtar, që përcakton specifikimet për zbatimin e Politikës Kombëtare për Zhvillim dhe Kohezion Rajonal.

2. Programi Operacional është instrumenti i planifikimit dhe programimit të prioriteteve dhe drejtimeve të zhvillimit rajonal, instrumentet financiarë dhe mjetet e financimit, zbatimin dhe monitorimin, në mënyrë që të sigurojë zhvillimin social, ekonomik dhe territorial të rajoneve të zhvillimit, bazuar në orientimin strategjik të Strategjisë dhe Planit për Zhvillimin Rajonal dhe Kohezionin. 

3. Programi Operacional duhet të jetë plotësisht i koordinuar (në harmoni) me dokumentet e tjera të planifikimit të referuara në nenin 11. 

4. Programi Operacional hartohet si një dokument shumëvjeçar për programimin e zhvillimit dhe përmban drejtimet prioritare. Ai mund të përmbajë ndër të tjera çështjet si më poshtë: 

a) Strategjinë dhe objektivat e investimeve; 

b) Përshkrimin e Drejtimeve Prioritare; 

c) Përshkrimin e shembujve dhe llojeve të veprimeve që mund të mbështeten dhe kontributin e tyre në objektivat e Programit, duke përfshirë, kur është e përshtatshme, identifikimin e grupeve kryesore të synuara, territoret specifike të synuara dhe llojet e përfituesve; 

ç) Treguesit e Produkteve (Output) dhe Rezultateve sipas Drejtimeve Prioritare; 

d) Koherencën me politikat kombëtare (dhe politikat e komunitetit) 

dh) Planin e Financimit; 

e) Marrëveshjet për Zbatimin: 


i) autoritetet dhe entet përgjegjëse për zbatimin 


ii) sistemet e menaxhimit, menaxhimi financiar dhe sistemi i kontrollit 


iii) sistemi i monitorimit dhe vlerësimit 

ë) Çështjet horizontale: 


i) zhvillimi i qendrueshëm 


ii) mundësitë e barabarta dhe mos-diskriminimi 

5. Ndërhyrje të Integrara në Territor (NIT) bazuar në nevojat specifike mund të identifikohen si pjesë e Programit Operacional për Zhvillimin Rajonal dhe Kohezionin. Shtrirja gjeografike e tyre do të përcaktohet sipas nevojave specifike. 

6. Zbatimi i Programit Operacional dhe arritja e objektivave dhe treguesve të përcaktuar aty do të rishikohen një herë në vit nga Bordet Rajonale të Monitorimit dhe Komiteti Kombëtar për Zhvillimin Rajonal, në përputhje me raportet vjetore dhe përfundimtare të zbatimit, të hartuar nga Autoriteti Menaxhues.

7. Programi Operacional Rajonal hartohet sipas procedurës së miratuar me vendim të Këshillit të Ministrave dhe miratohet me vendim të Këshillit të Ministrave.

1. Komiteti Kombëtar për Zhvillimin Rajonal dhe Kohezionin është institucioni përgjegjës për zhvillimin, hartimin dhe zbatimin e Politikës së Zhvillimit Rajonal, si dhe për koordinimin e zbatimit të masave për zhvillimin rajonal. 

2. Komiteti Kombëtar për Zhvillimit Rajonal është Autoriteti Programues dhe Monitorues, përgjegjës për miratimin, monitorimin dhe vlerësimin e Programit Operacional, siç përcaktohet në nenin 23 të këtij ligji. 

3. Komiteti Kombëtar për Zhvillimin Rajonal ngihet me vendim të Këshillit të Ministrave si ent kolegjial, në përputhje me Ligjin Nr. 8480/1999 "Për funksionimin e organeve kolegjiale të administratës publike dhe enteve publike". Këshilli i Ministrave miraton rregullat e hollësishme për organizimin dhe funksionimin e tij.

4. Funksionet kryesore te Komitetit Kombëtar të Zhvillimit Rajonal janë: 

a) Të miratojë Programin Operacional dhe ndryshimet e tij të mëpasshme;  

b) Të miratojë metodologjinë dhe kriteret që do të përdoren në përzgjedhjen e projekteve të     zhvillimit, si dhe projekte specifike me rëndësi rajonale të përcaktuara si projekte prioritare zhvillimi, që do të financohen në kontekstin e Programit Operacional;

c) Të miratojë raportet vjetore dhe përfundimtare të zbatimit dhe të vlerësojë Programin Operacional, sipas rastit;  

d) Të delegojë funksione, kur nuk i kryen vetë të tilla funksione, tek Autoriteti Menaxhues, përmes një akti delegimi përkatës, sipas rastit. 

e) Të miratojë Planin Kombëtar për Zhvillimin Rajonal dhe Planet përkatëse të Zhvillimit Rajonal dhe t’i dërgojë për aprovimin e mëtejshëm me vendim të Këshillit të Ministrave.

5. Komiteti Kombëtar për Zhvillimin Rajonal dhe Kohezionin do të paraqesë për miratim në Këshillin e Ministrave Planin Kombëtar për Zhvillimin Rajonal dhe Kohezionin si edhe Programin Operacional për Zhvillimin Rajonal dhe Kohezionin.

6. Komiteti Kombëtar për Zhvillimin Rajonal dhe Kohezionin kryen funksionin e Komitetit të Monitorimit për zbatimin e Politikës, Planit Kombëtar për Zhvillimin Rajonal dhe Kohezionin dhe Programit Operacional për Zhvillimin Rajonal duke miratuar rregullat dhe procedurat e monitorimit dhe vlerësimit. Rregullat dhe procedurat për organizimin dhe funksionimin e Komitetit të Monitorimit miratohen me Vendim të Këshillit të Ministrave. 

7. Komiteti Kombëtar, drejtohet nga Zëvendëskryeministri i Republikës së Shqipërisë. Përbërja, rregullat e funksionimit dhe përgjegjësitë e këtij Komiteti miratohen me vendim të Këshillit të Ministrave.

8. Fondi Shqiptar i Zhvillimit siguron mbështetje teknike dhe kryen rolin e Sekretariatit të Komitetit Kombëtar për Zhvillimin Rajonal dhe Kohezionin për të gjitha çështjet lidhur me zhvillimin rajonal dhe kohezionin.

1. Fondi për Zhvillimin Rajonal do të jetë burimi kryesor kombëtar i financimit të Programit Operacional dhe krijohet si një program i veçantë buxhetor i Autoritetit Menaxhues, sipas legjislacionit përkatës në fuqi. 

2. Fondi për Zhvillimin Rajonal do të financojë programet dhe projektet për zhvillimin rajonal të përfshira në dokumentin e Programit Operacional për Zhvillimin Rajonal dhe Kohezionin. Fondi do të përfshijë shumat e alokuara çdo vit nga buxheti i shtetit si një zë i veçantë për zbatimin e Politikës së Zhvillimit Rajonal, si dhe burime të tjera. 

3. Fondi menaxhohet nga Autoriteti Menaxhues për zbatimin e politikës së zhvillimit rajonal, i cili alokon në formë shumë-vjeçare mjetet e tij në Programin Operacional, me miratimin paraprak të Komitetit Kombëtar të Zhvillimit Rajonal. 

4. Fondi mund të përfshijë çdo burim tjetër financiar nga sektori publik dhe privat në nivel lokal, rajonal, kombëtar dhe ndërkombëtar, duke përfshirë programett e asistencës se BE-së. 

5. Fondi për Zhvillimin Rajonal do të alokohet për qëllimet e mëposhtme:

a) Zbatimi i projekteve të zhvillimit rajonal të cilat konsiderohen të një rëndësie kombëtare, rajonale apo vendore në territorin e Republikës së Shqipërisë;

b) Përmirësimi i sektorëve të industrisë, niveli i teknologjisë, qasja në teknologji të reja, promovimi i kërkimit dhe zhvillimit

c) Përmirësimi i konkurrencës rajonale;

d) Zhvillimi i qyteteve dhe fshatrave;

e) Përmirësimi i mbrojtjes së mjedisit;

f) Zhvillimi i zonave të pazhvilluara;

g) Zhvillimi i shoqërive ekonomike dhe sipërmarrjes dhe përmirësimi i kushteve për promovimin e punësimit;

h) Përmirësimi dhe zhvillimi i burimeve njerëzore;

i) Përmirësimi i infrastrukturës në nivel kombëtar, rajonal dhe lokal;

j) Përmirësimi i bashkëpunimit ndër-komunal, ndër-rajonal, ndërkombëtar dhe ndërkufitar për çështjet me interes të përbashkët;

k) Përmirësimi i të gjitha aftësive zhvillimore në nivel rajonal dhe lokal;

l) Operimin dhe administrimin e zbatimit të Programit Operacional për Zhvillimin Rajonal;

m) Qëllime të tjera në përputhje me ligjin.

Përfitues të këtyre incentivave janë si më poshtë:

i. Njësitë e Vetëqeverisjes Vendore;
ii. Subjektet ekonomike në nivel rajonal dhe lokal;

iii. Institucione dhe organizata në nivel kombëtar, rajonal dhe lokal;

iv. Institucionet arsimore dhe kërkimore;

v. Shoqatat;

vi. Grupime dhe inkubatorë biznesi.
6. Përfituesit e këtyre incentivave dhe metodat për shpërndarjen e incentivave përcaktohen më tej nga programi operacional.

7. Kushtet dhe procedura e detajuara për përdorimin e burimeve financiare të Fondit përcaktohet me vendim të të Këshillit të Ministrave.  

8. Programit Operacional financohet çdo vit nga buxheti i shtetit, në vlerën jo më pak se 30%, të totalit të investimeve të parashikuara për atë vit buxhetor.

9. Programi Operacional mund të financohet edhe përmes huave dhe granteve apo burimeve të tjera sipas legjislacionit në fuqi.

10. Zbatimi i Programit Operacional bëhet në përputhje me rregullat e ligjit nr. 10296/2010 “Mbi kontrollin dhe menaxhimin financiar”.

	Acquis Communautaire përkatës për politikën rajonale përfshin gjithashtu legjislacionin e BE-së në fushën e prokurimit publik, konkurrencës (ndihmës shtetërore) dhe mjedisit.

	Mbulehet nga legjislacionet sektoriale përkatëse 

	Acquis Communautaire siguron fleksibilitet të konsiderueshëm në aspektin e kuadrit institucional dhe mjeteve të zbatimit që duhen miratuar nga vendet kandidate për politikën rajonale dhe koordinimin e instrumenteve strukturore nëpërmjet Kapitullit 22. Megjithatë, ky fleksibilitet duhet të pajtohet me parimet konceptuale të Komisionit Europian për Politikën Rajonale, veçanërisht parimet e partneritetit dhe subsidiaritetit.

� Acquis nën Kapitullin 22 përbëhen kryesisht nga korniza ligjore dhe rregullore për zbatimin, të cilat nuk kërkojnë transpozim në legjislacionin kombëtar. Ato përcaktojnë rregullat për hartimin, miratimin dhe zbatimin e Fondeve Strukturore dhe programeve të Fondit të Kohezionit që reflektojnë organizimin territorial të vendit përkatës. Këto programe negociohen dhe dakordësohen me Komisionin, por zbatimi është përgjegjësi e Shteteve Anëtare. Shtetet Anëtare duhet të respektojnë legjislacionin e BE-së në përgjithësi, për shembull në fushat e prokurimit publik, konkurrencës dhe mjedisit, gjatë zgjedhjes dhe zbatimit të projekteve. Shtetet Anëtare duhet të kenë ngritur një kornizë institucionale dhe të mundësojnë kapacitetet e përshtatshme administrative për të siguruar programimin, zbatimin, monitorimin dhe vlerësimin në mënyrë të shëndoshë dhe me kosto efektive nga pikëpamja e menaxhimit dhe kontrollit financiar. 


� E pa aplikueshme (PA) 


� Acquis nën Kapitullin 22 përbëhen kryesisht nga korniza ligjore dhe rregullore për zbatimin, të cilat nuk kërkojnë transpozim në legjislacionin kombëtar. Ato përcaktojnë rregullat për hartimin, miratimin dhe zbatimin e Fondeve Strukturore dhe programeve të Fondit të Kohezionit që reflektojnë organizimin territorial të vendit përkatës. Këto programe negociohen dhe dakordësohen me Komisionin, por zbatimi është përgjegjësi e Shteteve Anëtare. Shtetet Anëtare duhet të respektojnë legjislacionin e BE-së në përgjithësi, për shembull në fushat e prokurimit publik, konkurrencës dhe mjedisit, gjatë zgjedhjes dhe zbatimit të projekteve. Shtetet Anëtare duhet të kenë ngritur një kornizë institucionale dhe të mundësojnë kapacitetet e përshtatshme administrative për të siguruar programimin, zbatimin, monitorimin dhe vlerësimin në mënyrë të shëndoshë dhe me kosto efektive nga pikëpamja e menaxhimit dhe kontrollit financiar. 





